КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
"Коми Республикалӧн йӧзлысь дзоньвидзалун видзан канму учреждениеясса уджалысьяслы уджысь мынтысьӧм йылысь" Коми Республикаса Веськӧдлан котырлӧн 2008 во кӧч тӧлысь 11 лунся 239 №-а шуӧмӧ вежсьӧмъяс пыртӧм йылысь 
Коми Республикаса Веськӧдлан котыр шуис:
1. Пыртны "Коми Республикалӧн йӧзлысь дзоньвидзалун видзан канму учреждениеясса уджалысьяслы уджысь мынтысьӧм йылысь" Коми Республикаса Веськӧдлан котырлӧн 2008 во кӧч тӧлысь 11 лунся 239 №-а шуӧмӧ вежсьӧмъяс содтӧдын индӧм серти.
2. Тайӧ шуӧмыс вынсялӧ 2017 вося йирым тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь 




 Л. Максимова
Сыктывкар 
2017 вося кӧч тӧлысь 7 лун
484 №
Коми Республикаса Веськӧдлан котырлӧн 
2017 во кӧч тӧлысь 7 лунся 484 №-а шуӧм дорӧ
СОДТӦД
"Коми Республикалӧн йӧзлысь дзоньвидзалун видзан канму учреждениеясса уджалысьяслы уджысь мынтысьӧм йылысь" Коми Республикаса Веськӧдлан котырлӧн 2008 во кӧч тӧлысь 11 лунся 239 №-а шуӧмӧ пыртӧм
ВЕЖСЬӦМЪЯС
"Коми Республикалӧн йӧзлысь дзоньвидзалун видзан канму учреждениеясса уджалысьяслы уджысь мынтысьӧм йылысь" Коми Республикаса Веськӧдлан котырлӧн 2008 во кӧч тӧлысь 11 лунся 239 №-а шуӧмын:
1. 1 пунктын:
1) 1 пунктулын "юрнуӧдысьяс," кыв киритны;
2) 6 пунктув гижны тадзи: 
"6) уджалан стаж арталан пӧрадок, мый сетӧ уджалан стажысь надбавкаяс босьтӧм вылӧ инӧд, 6 №-а содтӧд серти;".
2. Содтыны татшӧм сюрӧса 21 пункт:
"21. Индыны, мый:
1) чина окладсӧ, кутшӧмӧс урчитӧны петкӧдласъяскӧд да юрнуӧдысьяслы уджысь мынтысян группаяс серти Коми Республикалӧн йӧзлысь дзоньвидзалун видзан канму учреждениеяссӧ индан пӧрадоккӧд йитӧдын, мый вынсьӧдӧма тайӧ шуӧм дорӧ 5 №-а содтӧдӧн, да Коми Республикалӧн йӧзлысь дзоньвидзалун видзан канму учреждениеясса юрнуӧдысьлӧн квалификация категорияысь чина оклад содтан мындасӧ урчитӧны Коми Республикалӧн йӧзлысь дзоньвидзалун видзан канму учреждениеясса юрнуӧдыськӧд удж йылысь сёрнитчӧмӧн, кутшӧмӧс кырымалӧма тайӧ учреждениеяссӧ учредитысьлысь могъяс да уджмогъяссӧ збыльмӧдысь Коми Республикаса олӧмӧ пӧртысь власьт органӧн;
2) учреждениеса филиалӧн юралысь врачлӧн, учреждениелӧн филиалса юралысь врачӧс (директорӧс, заведуйтысьӧс, начальникӧс) вежысьлӧн, юралысь бухгалтерлӧн да юралысь инженерлӧн чина окладъяс артавсьӧны учреждениеса юрнуӧдысьлӧн чина окладысь 10-30 прӧчент вылӧ этшаджык.  Юралысь бухгалтерӧс вежысьлысь чина окладсӧ индӧны учреждениеса юралысь бухгалтерлӧн чина окладысь 10-30 прӧчент вылӧ этшаджык.";
3. 10 пунктын "2300" кывъяс вежны "3850" кывъясӧн.
4. Коми Республикалӧн йӧзлысь дзоньвидзалун видзан канму учреждениеясса юрнуӧдысьяслӧн, специалистъяслӧн да рабочӧйяслӧн чина окладъясын, окладъясын, тарифнӧй ставкаясын, мый вынсьӧдӧма шуӧмӧн (1 №-а содтӧд):
"Коми Республикалӧн йӧзлысь дзоньвидзалун видзан канму учреждениеясса юрнуӧдысьяслӧн чина окладъяс" І юкӧд да "Коми Республикалӧн йӧзлысь дзоньвидзалун видзан канму учреждениеясса специалистъяслӧн чина окладъяс уджсикасын квалификация группаяс серти" ІІ юкӧд гижны тайӧ вежсьӧмъяс дорӧ 1 №-а содтӧд серти.
5. Коми Республикалӧн йӧзлысь дзоньвидзалун видзан канму учреждениеясса уджалысьяслы чина окладъяс, окладъяс, тариф ставкаяс содтан мындаын, мый вынсьӧдӧма шуӧмӧн (2 №-а содтӧд):
1 пунктса таблицаын 11, 12 да 13 позицияяс гижны тадзи:
"
	 11
	Учреждениеяслӧн филиалъясса юралысь врачьяслы, учреждениеясса, учреждениеяслӧн филиалъясса юралысь врачьясӧс (директоръясӧс, заведуйтысьясӧс, начальникъясӧс) вежысьяслы, юралысьяслы: медицинскӧй сестраяслы, акушеркаяслы, фельдшеръяслы, кор эм:
медводдза квалификация категория
медвылыс квалификация категория
	15
25

	12
	Врачьяслы, провизоръяслы да специалистъяслы, кодъяс уджалӧны чинъясын, кутшӧмъясӧс лыддьӧдлӧма 2008 во кӧч тӧлысь 11 лунся 239 №-а шуӧмӧн вынсьӧдӧм 1 №-а содтӧдлӧн ІІ юкӧдын 1, 2, 10 пунктъясса таблицаясын, кор эм:
мӧд квалификация категория
медводдза квалификация категория
медвылыс квалификация категория
	10
20
40

	13 
	Шӧр медицинскӧй да фармацевтическӧй персоналлы, кодъяс уджалӧны чинъясын, кутшӧмъясӧс лыддьӧдлӧма 2008 во кӧч тӧлысь 11 лунся 239 №-а шуӧмӧн вынсьӧдӧм 1 №-а содтӧдлӧн ІІ юкӧдын 5 пунктса таблицаын, кор эм:
мӧд квалификация категория
медводдза квалификация категория
медвылыс квалификация категория
	10
15
30


                                                                                                                                     ".
6. Коми Республикалӧн йӧзлысь дзоньвидзалун видзан канму учреждениеясса уджалысьяслы компенсация сяма мынтӧмъясын, мый вынсьӧдӧма шуӧмӧн (3 №-а содтӧд):
1) 1 пунктын:
а) 1 пунктув гижны тадзи:
"1) Уджалысьяслы содтӧд сьӧм, кодъяс вӧчӧны сьӧкыд уджъяс, лёк да (либӧ) ӧпаснӧй да мукӧд сикас торъя уджалан условиеяса уджъяс;”;
б) 2 пунктулын "кутшӧмъяс кежӧны нормальнӧйысь;" кывъяс вежны " кутшӧмъяс кежӧны нормальнӧйысь." кывъясӧн;
в) 3 пунктув киритны;
2) содтыны татшӧм сюрӧса 1.1 пункт;
"1.1. Уджалысьяслы содтӧд сьӧм, кодъяс вӧчӧны сьӧкыд уджъяс, лёк да (либӧ) ӧпаснӧй да мукӧд сикас торъя уджалан условиеяса уджъяс. 
1.1.1. Коми Республикалӧн йӧзлысь дзоньвидзалун видзан канму учреждениеясса уджалысьяслы, лёк да ӧпаснӧй уджалан условиеясын уджалӧмысь содтӧд сьӧмсӧ урчитӧны Россия Федерацияса удж кодексӧн.
Лёк да ӧпаснӧй уджалан условиеясын уджалӧмысь содтӧд сьӧм урчитӧны уджалан местаяс вылын татшӧм уджъяс вылын збыльвылас уджалан кад серти уджалан условиеяс торйӧн донъялан бӧртасъяс серти. 
Урчитӧм уджъяс, уджалысьяслӧн чинъяс, рабочӧй профессияяс лыддьӧг да содтӧд сьӧм мындасӧ вынсьӧдӧ учреждениеса юрнуӧдысь уджалысьяслӧн бӧрйӧм органлысь видзӧдлассӧ тӧд вылӧ босьтӧмӧн.
1.1.2. Медицинскӧй организацияясса медицинскӧй уджалысьяслы,  кодъяс сетӧны психиатрическӧй отсӧг, медицинскӧй уджалысьяслы, кодъяс веськыда сетӧны противотуберкулёзнӧй отсӧг, медицинскӧй уджалысьяслы, кодъяс диагностируйтӧны да бурдӧдӧны ВИЧ-ӧн висьысьясӧс, да йӧзлы, кодъяслӧн уджыс йитчӧма мортлӧн иммунодефицит вируса материалъясӧн, лёк да (либӧ) ӧпаснӧй уджалан условиеясын уджалӧмысь мынтысян содтӧд мындасӧ урчитӧны Уджлӧн аслыспӧлӧслун серти содтӧд сьӧм лыддьӧг серти.".
3) 2 пунктын:
а) медводдза абзац гижны тадзи:
"2. Коми Республика йӧзлысь дзоньвидзалун видзан канму учреждениеяс, тэчас юкӧдувъяс да чинъяс лыддьӧг, кӧні урчитӧны уджлӧн аслыспӧлӧслун серти содтӧд сьӧм (водзӧ – Лыддьӧг):";
б) таблицаын:
а) 1 да 2 позицияясын "ӧпаснӧй да сьӧкыд уджалан условиеяса учреждениеяс, юкӧдувъяс да чинъяс, кӧні уджалӧмыс", кывъяс вежны " учреждениеяс, юкӧдувъяс да чинъяс, кутшӧмъясын уджыслӧн аслыспӧлӧслуныс" кывъясӧн;
б) 3 позицияын  "ӧпаснӧй да сьӧкыд уджалан условиеяса учреждениеяс, юкӧдувъяс да чинъяс, кӧні уджалӧмыс" кывъяс вежны "учреждениеяс, юкӧдувъяс да чинъяс, кутшӧмъясын уджыслӧн аслыспӧлӧслуныс" кывъясӧн;
в) 4 позицияын  "дзоньвидзалун торъя ёна торкысь да торъя сьӧкыд уджалан условиеяса учреждениеяс, юкӧдувъяс да чинъяс, кӧні уджалӧмыс" кывъяс вежны "учреждениеяс, юкӧдувъяс да чинъяс, кутшӧмъясын уджыслӧн аслыспӧлӧслуныс" кывъясӧн;
г) 5 да 7 позицияясын  "дзоньвидзалун торъя ёна торкысь да торъя сьӧкыд уджалан условиеяса учреждениеяс, юкӧдувъяс да чинъяс, кӧні уджалӧмыс" кывъяс вежны "учреждениеяс, юкӧдувъяс да чинъяс, кутшӧмъясын уджыслӧн аслыспӧлӧслуныс" кывъясӧн;
4) 7.2 пункт, 8 – 8.6 пунктъяс киритны.
7. Коми Республикалӧн йӧзлысь дзоньвидзалун видзан канму учреждениеясса уджалысьясӧс ышӧдан сяма мынтӧмъясын, мый вынсьӧдӧма шуӧмӧн (4 №-а содтӧд):
1) 1 пунктын:
а) 1 пунктулын "коставлытӧг" кыв киритны:
б) 4 пунктулын "удж помалӧм бӧрын." кывъяс вежны "удж помалӧм бӧрын;" кывъясӧн;
в) содтыны татшӧм сюрӧса 5 пунктув:
"5) том специалистъяслы содтӧд сьӧм.";
2) 2 пунктса медводдза абзацын, 2.1 пунктувса медводдза абзацын, 2.2. пунктувса медводдза абзацын, 2.4 пунктувса медводдза абзацын, 2.5 пунктувса медводдза абзацын, 2.7 пунктувса медводдза абзацын "коставлытӧг" кыв киритны;
3) содтыны татшӧм сюрӧса 6 пунктув:
"6. Том специалистъяслы, кодъяс вылыс тшупӧда уджсикасӧ да шӧр тшупӧда уджсикасӧ велӧдан учреждениеяс помалан воӧ либӧ медводдза куим вося кадколастӧ, кодъяслӧн эм канму аккредитация, пырисны удж вылӧ Коми Республикаса йӧзлысь дзоньвидзалун видзан канму учреждениеясӧ, индӧны чина оклад дорӧ содтӧд сьӧм татшӧм мындаын:
	Том специалистъяслӧн категорияяс
	Чина оклад дорӧ прӧчентъясын содтӧд сьӧм мында

	Том специалистъяслы:
кодъяслӧн эм вылыс тшупӧда уджсикаса либӧ шӧр тшупӧда уджсикаса тӧдӧмлун йылысь диплом да кодъяс локтісны уджавны каръясын да кар кодь посёлокъясын меститчӧм йӧзлысь дзоньвидзалун видзан учреждениеясӧ
кодъяслӧн эм вылыс тшупӧда уджсикаса либӧ шӧр тшупӧда уджсикаса тӧдӧмлун йылысь гӧрд диплом да кодъяс локтісны уджавны каръясын да кар кодь посёлокъясын меститчӧм йӧзлысь дзоньвидзалун видзан учреждениеясӧ
кодъяслӧн эм вылыс тшупӧда уджсикаса либӧ шӧр тшупӧда уджсикаса тӧдӧмлун йылысь диплом да кодъяс локтісны уджавны йӧзлысь дзоньвидзалун видзан учреждениеясӧ, кутшӧмъяс меститчӧмаӧсь сиктса олан пунктъясын
кодъяслӧн эм вылыс тшупӧда уджсикаса либӧ шӧр тшупӧда уджсикаса тӧдӧмлун йылысь гӧрд диплом да кодъяс локтісны уджавны йӧзлысь дзоньвидзалун видзан учреждениеясӧ, кутшӧмъяс меститчӧмаӧсь сиктса олан пунктъясын
	30
35
40
45


6.1. Тайӧ пунктӧн урчитӧм содтӧд сьӧм индӧм вылӧ том специалистъясӧн лоӧны 30 арӧсӧдз арлыда йӧз, кодъяслӧн эм вылыс тшупӧда (шӧр тшупӧда) уджсикаса помалӧм тӧдӧмлун, кодъяс уджалӧны йӧзлысь дзоньвидзалун видзан учреждениеясын чинъясын, кодъяс пырӧны юрнуӧдысь да специалистъяс категорияӧ.
6.2. Том специалистъяслы содтӧд сьӧмсӧ урчитӧны велӧдан учреждение (врачьяслы – интернатура, ординатура) помалӧм бӧрын удж йылысь сёрнитчӧм кырымалан лунсянь уджсикас серти уджалан кадколаст вылӧ тайӧ содтӧдын 6 пунктса 6.3 да 6.4 пунктувъясын индӧм случай кындзи.
6.3. Том специалистъяслы, кодъяс эз пырны уджавны велӧдан учреждение помалан воӧ, содтӧд сьӧмсӧ урчитӧны йӧзлысь дзоньвидзалун видзан учреждениеясӧ уджавны пыран кадпассянь. Тайӧ случайын куим вося кадколастсӧ заводитӧны артавны велӧдчан учреждение помалан кадпассянь, тайӧ содтӧдын 6 пунктса 6.4 пунктулын индӧм случайяс кындзи.
6.4. Том специалистъяслы, кодъяс эз пырны уджавны велӧдчан учреждение помалан воӧ нӧбасьӧм да кага чужтӧм понда, кагаӧс сылы куим арӧс тыртӧдз дӧзьӧритӧм понда, военнӧй служба вылӧ призыв серти либӧ альтернативнӧй гражданскӧй служба вылӧ ыстӧм понда, недыр кад кежлӧ уджавны вермытӧмлун понда, босьтӧм специальносьт серти удж вылӧ пырны позьтӧмлун понда сійӧ условие дырйи, кор найӧс пасйӧма кыдзи уджтӧмалысь йӧзӧс уджӧн могмӧдан службаса органъясын, содтӧд сьӧмсӧ урчитӧны куим во вылӧ йӧзлысь дзоньвидзалун видзан учреждениеясӧ специалистлӧн удж вылӧ пыран кадпассянь индӧм лоӧмторъяс помасьӧм бӧрын да эскӧдана документъяс сетігӧн.
6.5. Том специалистъяслы, кодъяс велӧдан учреждениеын велӧдчигӧн уджалісны йӧзлысь дзоньвидзалун видзан учреждениеясын (уджпас небӧгын лӧсялана гижӧдъяслӧн эмлун дырйи) да кодъяс водзӧ кольччисны уджавны йӧзлысь дзоньвидзалун видзан учреждениеясын специалистъясӧн, содтӧд сьӧмсӧ урчитӧны велӧдан учреждение помалан кадпассянь куим во вылӧ.
6.6. Сэк, кор содтӧд сьӧмсӧ урчитӧм бӧрын том специалистсӧ босьтісны военнӧй служба вылӧ либӧ ыстісны альтернативнӧй гражданскӧй служба вылӧ, дӧзьӧритіс кагаӧс сылы куим арӧс тыртӧдз, содтӧд сьӧм мынтан кадпассӧ, мый индӧма тайӧ пунктлӧн 6.2, 6.3, 6.4, 6.5 пунктувъяс серти, нюжӧдӧны индӧм лоӧмторъяс помасян лунсянь.".
8. Коставлытӧг уджалан стаж арталан пӧрадок, мый сетӧ коставлытӧг уджалан стажысь надбавкаяс босьтӧм вылӧ инӧд, мый вынсьӧдӧма шуӧмӧн (6 №-а содтӧд), гижны тайӧ вежсьӧмъяс дорӧ 2 №-а содтӧд серти.
9. Коми Республикаса йӧзлысь дзоньвидзалун видзан канму учреждениеяслысь план серти уджысь мынтысян фонд артмӧдан пӧрадокын, мый вынсьӧдӧма шуӧмӧн (8 №-а содтӧд):
1) 2 пунктса коймӧд да нёльӧд абзацъяс киритны;
2) 3 пункт киритны.
"Коми Республикалӧн йӧзлысь дзоньвидзалун видзан
канму учреждениеясса уджалысьяслы
уджысь мынтысьӧм йылысь"
Коми Республикаса Веськӧдлан котырлӧн 
2008 во кӧч тӧлысь 11 лунся 239 №-а шуӧм дорӧ
1 СОДТӦД
"І. Коми Республикалӧн йӧзлысь дзоньвидзалун видзан
 канму учреждениеясса юрнуӧдысьяслӧн чина окладъяс
1. Коми Республикалӧн йӧзлысь дзоньвидзалун видзан канму учреждениеясса юрнуӧдысьяслӧн уджысь мынтысян группаяс серти урчитӧм чина окладъяс:
	Д/в
№
	Чин ним да квалификация дорӧ корӧмъяс
	Уджысь мынтысян группаяс серти чина оклад (шайтӧн)

	
	
	Юрнуӧдысьяслы уджысь мынтысьӧм группаяс серти 

	
	
	І
	ІІ
	ІІІ
	ІV
	V

	1
	2
	3
	4
	5
	6
	7

	1.
	Юралысь: медицинскӧй сестра, акушерка, фельдшер:
	
	
	
	
	

	1.1.
	Квалификация категориятӧм либӧ ІІ квалификация категорияа
	7050
	6635
	6215
	5805
	5030

	1.2.
	І квалификация категорияа
	7130
	6730
	6330
	5935
	5135

	1.3.
	Медвылыс квалификация категорияа
	7585
	7130
	6730
	6330
	5540


ІІ. Коми Республикалӧн йӧзлысь дзоньвидзалун видзан 
канму учреждениеясса специалистъяслӧн 
уджсикаса квалификация группаяс серти чина окладъяс
1. "Тэчас юкӧдувъясса медицинскӧй да фармацевтическӧй вылыс тшупӧда тӧдӧмлуна юрнуӧдысьяс уджсикаса квалификация группа":
	Д/в
№
	Чин ним
	Чина оклад (шайт)

	1
	2
	3

	1 квалификация тшупӧд

	1.
	Тэчас юкӧдувлӧн заведуйтысь (стационаръяслӧн хирургия нырвизя юкӧнъясӧн кындзи) (юкӧнӧн, юкӧнувъясӧн, лабораторияӧн, кабинетӧн, отрядӧн да мукӧдӧн заведуйтысьяс); медико-социальнӧй экспертиза нуӧдан бюроӧн заведуйтысь
	8250

	2 квалификация тшупӧд

	1.
	Стационарлӧн хирургия нырвизя (анастезиология-реанимация, реанимация да интенсивнӧй терапия, патолгоанатомическӧй, судебно-медицинскӧй экспертиза нуӧдан) юкӧнӧн заведуйтысь
	8700


2. Учреждениеяслӧн тэчас юкӧдувъясса медицинскӧй да фармацевтическӧй вылыс тшупӧда тӧдӧмлуна юрнуӧдысьяслӧн чина окладъяс содӧны 6 прӧчент вылӧ, эм кӧ юкӧдулын 7 да унджык врач (провизор) чин.
3. "Врачьяс да провизоръяс" уджсикаса квалификация группа:
	Д/в№
	Чин ним
	Чина окладъяс (шайт)

	1
	2
	3

	1 квалификация тшупӧд

	1.
	Врач-стажёр, провизор-стажёр
	7010

	2 квалификация тшупӧд

	1.
	Врач-специалистъяс (тайӧ уджсикаса квалификация группалӧн 3 да 4 квалификация тшупӧдъясӧ пыртӧм врач-специалистъяс кындзи); провизор-технолог; провизор-аналитик
	7300

	3 квалификация тшупӧд

	1.
	Бурдӧдан да висьӧмъясысь ӧлӧдан учреждениеяслӧн стационарнӧй юкӧдувъясса, регыдъя медицина отсӧг сетысь станцияяслӧн (отделениеяслӧн) да медико-социальнӧй экспертиза нуӧдысь учреждениеясса врач-специалистъяс; участковӧй врач-терапевтъяс; участковӧй врач-педиатръяс; общӧй практика нуӧдысь врачьяс (семьяса врачьяс) (тайӧ уджсикаса квалификация группаса 4 квалификация тшупӧдӧ пыртӧм врач-специалистъяс кындзи)
	7590

	4 квалификация тшупӧд

	1.
	Бурдӧдан да висьӧмъясысь ӧлӧдан учреждениеясса стационаръясын оперируйтысь хирургическӧй нырвизя врач-специалистъяс; старшӧй врач; старшӧй провизор; врач-анастезиолог-ревматолог; врач-патологоанатом; врач-судебно-медицинскӧй эксперт
	7910


4. Чина окладъяссӧ, кутшӧмъясӧс пасйӧма "Врачьяс да провизоръяс" уджсикаса квалификация группалӧн "4 квалификация тшупӧд" юкӧдын, урчитӧма:
1) стационаръясын верстьӧлы да челядьлы улынджык лыддьӧдлӧм став сикас нима хирургия юкӧнувъясса (палатаясса) оперируйтысь врач-хирургъяслы:
акушерскӧй (сы лыдын физиологическӧй, обсервационнӧй, нӧбасьӧмын патология), гинекология, гнойнӧй хирургия, кардиохирургия, колопроктология, микрохирургия, нейрохирургия (сы лыдын спинномозговӧй доймалӧм), ожоговӧй, онкология, оперблок, ортопедия, отоларингология, офтальмология, портальнӧй гипертензия, реконструктивнӧй да пластическӧй хирургия, диагностикаын да бурдӧдӧмын рентгенохирургическӧй методъяс (сы лыдын кабинет), чужтысян (кага чужтан), сосудистӧй хирургия, травматология (сы лыдын ки доймалӧм серти), травматолого-ортопедия, костно-суставнӧй туберкулёзӧн висьысьяслы туберкулёзнӧй, урогенитальнӧй туберкулёзӧн висьысьяслы туберкулёзнӧй, лёгочно-хирургическӧй туберкулёзнӧй, урология (сы лыдын вӧрк вежӧм серти), хирургия, сьӧлӧм ӧдын ыджыд вежсьӧмъяс хирургическӧя бурдӧдӧм да электрокардиостимуляция, хирургия торкальнӧй, челюстно-лицевӧй хирургия (стоматология), эндоскопия;
2) врач-хирургъяслы, врач-урологъяслы да врач-рентгенологъяслы: рентген-ударноволновӧя дистанционнӧя изъяс жуглан, лазернӧй хирургия юкӧнувъясса, искусственнӧя вир новлӧдлан лабораторияяс; диагностикаын да бурдӧдӧмын рентгенохирургическӧй методъяс юкӧнувъясса; гемодиализ юкӧнувъясса врач-хирургъяслы; эновтны позьтӧм отсӧг сетан да планово-консультативнӧй отсӧг сетан став сикас нима юкӧнувъясса врач-хирургъяслы; вир гравитационнӧй хирургия юкӧнувъясса врач-трансфузиологъяслы; судебно-медицинскӧй экспертъясса врачьяслы (амбулаторнӧй приём нуӧдысьяс кындзи); стационаръясын бурдӧдан мероприятиеяс нуӧдысь врач-эндоскопистъяслы; врач-патологоанатомъяслы;
3) поликлиникаясса (амбулаторно-поликлиническӧй юкӧдувъясса) врач-хирургъяслы, кор найӧ уджалӧны стационарын календарнӧй вонас 3 тӧлысьысь оз дырджык кадколастын либӧ кык календарнӧй вонас ӧтчыдысь 4 тӧлысь дорвыв вежлалан пӧрадок серти;
4) врач-хирургъяслы стационарын да поликлиникаын (амбулаторно-поликлиническӧй юкӧдулын) налӧн уджалігӧн сэк, кор удж мында серти оз позь торйӧдны висьысьясӧс амбулаторнӧя примитӧм вылӧ тайӧ специальносьт серти лӧсялана специальносьта врач-хирурглысь чин;
5) протезно-ортопедическӧй предприятиеяслӧн да ӧтувъяслӧн медицина юкӧнъясса врачьяслы; гортын медицина отсӧг сетысь пунктъясса (юкӧнувъясса) врачьяслы;
6) врач-анастезиолог-реаниматологъяслы: анастезиология-реанимация юкӧнувъясса (группаясса), больничнӧй учреждениеясса стационаръяслӧн реанимация да интенсивнӧй терапия юкӧнувъясса (палатаясса), диспансеръясса да кага чужтан керкаясса эновтны позьтӧм отсӧг сетан да планово-консультативнӧй отсӧг сетан юкӧнувъясса, регыдъя медицина отсӧг сетан анестезиология-реанимация станцияяслӧн (юкӧнувъяслӧн) группаясса.
5. "Шӧр медицинскӧй да фармацевтическӧй персонал" уджсикаса квалификация группа:
	Д/в
№
	Чин ним
	Чина оклад (шайт)

	1
	2
	3

	

	1.
	Стоматологическӧй гигиенист; инструктор-дезинфектор; гигиенаӧ велӧдысь инструктор; бурдӧдчан физкультура серти инструктор; медицинскӧй статистик; трудӧвӧй терапия серти инструктор; стерилизационнӧйса медицинскӧй сестра; оптикаӧн вузасьысь; младшӧй фармацевт; медицинскӧй дезинфектор; медицинскӧй регистратор
	5315

	2 квалификация тшупӧд

	1.
	Челядьлӧн да томуловлӧн гигиена серти врачлӧн отсасьысь (сёян-юан гигиена серти врачлӧн, гигиенаӧ велӧдысь врачлӧн, коммунальнӧй гигиена серти врачлӧн, ӧтувъя гигиена серти врачлӧн, врач паразитологлӧн, радиационнӧй гигиена серти врачлӧн, ӧтувъя гигиена серти врачлӧн, гигиенаӧ велӧдысь врачлӧн, врач эпидемиологлӧн); энтомологлӧн отсасьысь; лаборант; диета серти медицинскӧй сестра; рентгенлаборант;
	5455

	3 квалификация тшупӧд

	1.
	Медицинскӧй сестра; палатаса (поствывса) медицинскӧй сестра; патронажнӧй медицинскӧй сестра; приёмнӧй юкӧнувса медицинскӧй сестра (висьысьясӧс примитанінын); физиотерапия серти медицинскӧй сестра; массаж серти медицинскӧй сестра; вызовъяс примитысь да ветлӧдлысь бригадаяслы та йылысь юӧртысь медицинскӧй сестра; пинь вӧчысь техник; ветлӧдлысь бригадаяслы та йылысь юӧртысь фельдшер; участковӧй медицинскӧй сестра; медицинскӧй лабораторнӧй техник (фельдшер-лаборант); фармацевт; медицинскӧй оптик-оптометрист;
	5990

	4 квалификация тшупӧд

	1.
	Акушерка; фельдшер; операционнӧй медицинскӧй сестра; медицинскӧй сестра-анестезист; пинь бурдӧдысь врач; медицинскӧй технолог; процедурнӧйса медицинскӧй сестра; перевязка вӧчан жырса медицинскӧй сестра; общӧй практикаса врачлӧн медицинскӧй сестра
	5735

	5 квалификация тшупӧд

	1.
	Старшӧй фармацевт; старшӧй медицинскӧй сестра (акушерка, фельдшер, операционнӧй медицинскӧй сестра; пинь вӧчысь техник); йӧв кухняӧн заведуйтысь; пинь протезируйтан учреждениеясса (юкӧнъясса, юкӧнувъясса, лабораторияясса) производствоӧн заведуйтысь; бурдӧдан да висьӧмъясысь ӧлӧдан учреждениеясса аптекаӧн заведуйтысь; фельдшер-акушер пунктӧн заведуйтысь — фельдшер (акушерка, медицинскӧй сестра); здравпунктӧн заведуйтысь — фельдшер (медицинскӧй сестра); медпунктӧн заведуйтысь — фельдшер (медицинскӧй сестра)
	6100


6. Шӧр медицинскӧй уджалысьяслы – Коми Республикалӧн йӧзлысь дзоньвидзалун видзан канму учреждениеясса да налӧн тэчас юкӧдувъясса юрнуӧдысьяслы чина окладъясыс урчитсьӧны чина окладъяс серти, мыйясӧс урчитӧма "Шӧр медицинскӧй да фармацевтическӧй персонал" уджсикас квалификация группалӧн "4 квалификация тшупӧд" 10 прӧчент вылӧ унджык эм кӧ учреждениеын (юкӧдулын) 6 чинӧдз (бӧръясӧ пыртӧмӧн) да 20 прӧчент вылӧ унджык эм кӧ учреждениеын (юкӧдулын) 7 да унджык чин.
Татшӧм жӧ ногӧн содӧ чина окладыс старшӧй медицинскӧй сестраяслӧн да старшӧй акушеркаяслӧн, кутшӧмъясӧс пыртӧма йӧзлысь дзоньвидзалун видзан учреждениеясса юралысь медицинскӧй сестраяслӧн чинъяс пыдди штатӧ, кутшӧмъяс сы лыдын уджалӧны бурдӧдан да висьӧмъясысь ӧлӧдан учреждениеясын тэчас юкӧдувъяслӧн инӧдъяс вылын, мый урчитӧма "Шӧр медицинскӧй да фармацевтическӧй персонал" уджсикаса квалификация группалӧн "5 квалификация тшупӧд" юкӧд серти.
7. Чина окладъясыс старшӧй: фельдшеръяслӧн, акушеркаяслӧн, медицинскӧй сестраяслӧн, пинь вӧчысь техникъяслӧн, фармацевтъяслӧн, регыдъя медицина отсӧг сетысь станцияясса (юкӧнувъясса) да горноспасательнӧй часьтъясса врачьяслӧн, провизоръяслӧн, а сідзжӧ каръясса (районъясса) педиатръяслӧн, контрольно-аналитическӧй лабораторияясса да лекарство средствояслӧн ногтуй бӧрся видзӧдан шӧринъясса провизоръяслӧн, юӧрӧн уджалӧм серти провизоръяслӧн – урчитсьӧны налӧн веськӧдлӧм улын лоан уджалысьясӧн веськӧдлӧм тӧд вылӧ босьтӧмӧн.
8. Квалификация категорияыс босьтсьӧ тӧд вылӧ медицинскӧй да фармацевтическӧй уджалысьясӧн специальносьт серти, мый серти налы сетӧма квалификация категория, уджалігӧн чина окладъяс мында индігӧн.
Врачьяслы бурдӧдан да висьӧмъясысь ӧлӧдан учреждениеясса (тайӧ учреждениеясӧ тэчас юкӧдувъяслӧн инӧдъяс вылын пырысь амбулаторно-поликлиническӧй учреждениеясса) юрнуӧдысьяслы да найӧс вежысьяслы – врачьяслы квалификация категорияыс урчитсьӧ "Йӧзлысь дзоньвидзалун видзӧм да йӧзкотырлысь дзоньвидзалун сӧвмӧдӧм" специальносьт серти либӧ клиническӧй специальносьт серти. Та дырйи чина оклад урчитсьӧ медвылыс квалификация категория серти.
Провизоръяслы (фармацевтъяслы) – аптека учреждениеясса бурдӧдан да висьӧмъясысь ӧлӧдан учреждениеясса тэчас юкӧдувъяслӧн инӧдъяс вылын пырысь аптека учреждениеясса) юрнуӧдысьяслы квалификация категорияыс индыссьӧ "Фармацияӧн веськӧдлӧм да сылӧн экономика" специальносьт серти либӧ провизорскӧй (фармацевтическӧй) специальносьт серти. Та дырйи чина оклад урчитсьӧ медвылыс квалификация категория серти. 
Юралысь медицинскӧй сестралы, юрнуӧдысьяслы (шӧр тшупӧда медицина тӧдӧмлуна): йӧв кухняса, хосписса, сестринскӧй дӧзьӧр больничаса (керкаса) – квалификация категорияыс индыссьӧ бурдӧдан да висьӧмъясысь ӧлӧдан учреждениеса шӧр медицинскӧй персоналлӧн кӧть кутшӧм специальносьт серти. Та дырйи чина оклад урчитсьӧ медвылыс квалификация категория серти.
9. "Медводдза тшупӧда медицинскӧй да фармацевтическӧй персонал" уджсикаса квалификация группа:
	Д/в
№
	Чин ним
	Чина оклад (шайт)

	1
	2
	3

	1.
	Санитарка; висьысьяс бӧрся видзӧдысь младшӧй медицинскӧй сестра; сестра-хозяйка; фасовщица
	5000


10. "Йӧзлысь дзоньвидзалун видзан учреждениеясын коймӧд тшупӧда специалистъяслӧн чинъяс" уджсикаса квалификация группа:
	Д/в
№
	Чин ним
	Чина оклад (шайт)

	1
	2
	3

	1 квалификация тшупӧд

	1.
	Бурдӧдчан физкультура серти инструктор-методист
	7200

	2 квалификация тшупӧд

	1.
	Биолог, зоолог, энтомолог, медицинскӧй психолог, вермытӧмъясӧс реабилитируйтӧм серти специалист, ионизирующӧй да абу ионизирующӧй излучениеяслӧн источникъяс бӧрся видзӧдысь эксперт-физик, йӧзлысь дзоньвидзалун видзан учреждениеясса химик-эксперт, техническӧй средствояс серти, вермытӧмъясӧс реабилитируйтӧм серти инженер, судебнӧй эксперт (эксперт-биохимик, эксперт-генетик, эксперт-химик)
	7300


        ".
"Коми Республикалӧн
йӧзлысь дзоньвидзалун видзан
канму учреждениеясса уджалысьяслы уджысь мынтысьӧм йылысь"
Коми Республикаса Веськӧдлан котырлӧн
2008 во кӧч тӧлысь 11 лунся 239 №-а
шуӧмӧ пыртӧм вежсьӧмъяс дорӧ 
2 СОДТӦД
"ВЫНСЬӦДӦМА
Коми Республикаса Веськӧдлан котырлӧн
2008 во кӧч тӧлысь 11 лунся 239 №-а шуӧмӧн
(6 №-а содтӧд)
Уджалан стажысь надбавкаяс босьтӧм вылӧ
уджалан стаж арталан
ПӦРАДОК
1. Стажӧ пырӧ:
1) йӧзлысь дзоньвидзалун видзан учреждениеясын, котыртан-инӧда форма вылӧ видзӧдтӧг, социальнӧя могмӧдан да госсанэпиднадзорса учреждениеясын кыдзи шӧр удж вылын, сідзи и  совместительство серти кӧть кутшӧм чинъясын уджалан кад, та лыдын врач да провизор-интернъяслӧн, врач да провизор стажёръяслӧн чинъясын  (удж вылын коставлытӧм вылӧ видзӧдтӧг);
2) медицинаӧ велӧдан вылыс тшупӧда велӧдан учреждениеса клиническӧй кафедраясын интернатураын велӧдчан кад;
3) вылыс тшупӧда велӧдан да наука туялан учреждениеясса клиническӧй ординатураын, а сідзжӧ аспирантураын да докторантураын клиническӧй да фармацевтика дисциплинаяс серти велӧдчан кад;
4) йӧзлысь дзоньвидзалун видзан учреждениеяслӧн да органъяслӧн ӧтувтӧм бухгалтерияясын уджалан кад;
5) йӧзлысь дзоньвидзалун видзан учреждениеясын бурдӧдан да диагностируйтан удж вӧчан кад, юкӧнувъясӧн заведуйтӧм да содтӧд дежуритӧмъяс, мыйясӧс збыльмӧдӧны вылыс тшупӧда медицинаӧ велӧдан, та лыдын медицинаса содтӧд тӧдӧмлун сетан учреждениеяс, да клиническӧй нырвизя наука организацияясса уджалысьяс;
6) милосердие службаса Гӧрд Крестлӧн котыръяс да сылӧн организацияясса юрнуӧдысьяслӧн, врачьяслӧн, милосердие службаса медицинскӧй сестраяслӧн, на лыдын старшӧй да младшӧй;
7) предприятиеясын (учреждениеясын да организацияясын) котыртан-инӧда форма вылӧ видзӧдтӧг тэчас юкӧдувъясӧн лоысь врачебнӧй да фельдшерскӧй здравпунктъясын шӧр удж вылын да совместительство серти уджалан кад;
8) военно-медицинскӧй учреждениеясын СССР-са, СНГ-са да Россия Федерацияса Вооружённӧй Вынъясса, а сідзжӧ КГБ, Россияса ФСБ, Россияса МВД, Россияса МЧС, ФАПСИ, Россияса ФСЖВ, Россияса СВР, Россияса ФПС да Россияса ФСНП, Россияса ГТК, Россия Федерациялӧн наркотикъясӧн вӧдитчӧм бӧрся видзӧдан федеральнӧй службаса, Россияса юстиция министерство дзоньвидзалун видзан системаын учреждениеясса медицина (фармацевтическӧй) чинъясын служитан (уджалан) кад;
9) действительнӧй военнӧй служба нуӧдан кад (пытшкӧс делӧяс органъясын) офицерлӧн чинъясын служитысь йӧз (пытшкӧс делӧяс органъясса радӧвӧй да юрнуӧдысьяс), прапорщикъясӧс, мичманъясӧс да сверхсрочнӧй службаса военнӧйяс да кодъясӧс мездісны действительнӧй военнӧй служба вылысь (пытшкӧс делӧяс органъясысь) арлыд, висьӧмъяс, штат чинтӧм либӧ абу тырвыйӧ дзоньвидзалун понда;
10) студентъяслӧн йӧзлысь дзоньвидзалун видзан да социальнӧя могмӧдан учреждениеясын уджалан кадколаст вылыс да шӧр тшупӧда  медицинаӧ велӧдан учреждениеясын велӧдчан периодӧ;
11) Россияса МВД-лӧн примитан-инданінъясын брӧдяжитӧм да корысялӧмысь кутӧм йӧзлӧн уджалан кад;
12) школаӧдз велӧдан да общеобразовательнӧй учреждениеясын медицина персонал чинъясын уджалан кад;
13) СССР-са, СНГ-са дав РФ Вооружённӧй Вынъясын, пытшкӧс делӧяс да СССР-са канмуса безопасносьт органъясын да Айму вӧсна Ыджыд тышын партизанскӧй отрядын вӧлан, сідзжӧ войтыркостса мог олӧмӧ пӧртан, та лыдын военнӧйлӧн пленӧ веськалан кад, военкоматысь справкаын пасйӧд серти.
2. Стажӧ сідзжӧ пырӧ (улын лыддьӧдлӧм периодъясӧдз веськыда вӧлі да сы бӧрын веськыда муніс удж, мый сетӧ надбавка вылӧ инӧд:
1) оланпас пыртысь (бӧрйӧм) да профсоюзса органъясын да олӧмӧ пӧртана власьт бӧръяна чинъясын уджалан кад;
2) кад, кор уджалысь збыльвылас эз уджав, но сылы вӧлі кольӧдӧма уджалан места (чин), да сідз жӧ абу колана ногӧн уджысь мездӧм лимӧ мӧд удж вылӧ вуджӧдігӧн да удж вылӧ бӧр босьтӧм понда абу ас кӧсйӧм серти удж вылӧ петтӧм кад;
3) СНГ-ӧ пырысь канмуясса 1991 вося ӧшым тӧлысь 31 лунӧдз СССР-ӧ пырысь союзса республикаясса олысь йӧзлысь дзоньвидзалун видзан да социальнӧй могмӧдан учреждениеясын;
4) кага бӧрся сылы куим арӧс тыртӧдз дӧзьӧритан кад.".

